ՏԵՂԵԿԱՆՔ
«Հայաստանի Հանրապետության Շիրակի մարզի Բայանդուրի գյուղական համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման և անցկացման ծախսերը ֆինանսավորելու մասին» Հայաստանի Հանրապետության կառավարության որոշման նախագծի վերաբերյալ առաջարկությունների և առարկությունների մասին
	Առաջարկության հեղինակը և առաջարկության ներկայացման ժամկետը
	Առաջարկության կամ առարկության բովանդակությունը
	Եզրակացություն

	ՀՀ ֆինանսների նախարարություն
18.05.2013թ. N 1/4.1-2/6780-13

	Հայաստանի Հանրապետության ֆինանսների նախարարությունը քննարկել է «Հայաստանի Հանրապետության Շիրակի մարզի Բայանդուրի գյուղական համայնքի ղեկավարի լիազորությունները վաղաժամկետ դադարեցնելու, համայնքի ղեկավարի արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու մասին» Հայաստանի Հանրապետության կառավարության որոշման նախագիծը և առաջարկում է նախագծի 1-ին հավելվածով հաստատվող նախահաշվում «85132» և «255396» թվերը փոխարինել համապատասխանաբար «70000» և «210000» թվերով, 2-րդ հավելվածում «409232», «85132», «418232» և «421007.85» թվերը համապատասխանաբար «394100», «70000», «403100» և «405876» թվերով, իսկ որոշման նախագծի 3-րդ կետի 1-ին ենթակետում նշված «676403.9» թիվը` «615876» թվով:
	Չի ընդունվել: 
ՀՀ կառավարության 2012 թվականի մայիսի 31-ի «Մինչև «Եկամտային հարկի մասին» Հայաստանի Հանրապետության օրենքն ուժի մեջ մտնելը վարձու աշխատողներին հարկումից հետո վճարման ենթակա աշխատավարձի հիման վրա աշխատավարձի մեծության որոշման կարգը սահմանելու մասին» որոշման հավելվածի 4-րդ կետի համաձայն վարձու աշխատողի յուրաքանչյուր ամսվա վճարման ենթակա աշխատավարձը չպետք է պակաս լինի մինչև «Եկամտային հարկի մասին» ՀՀ օրենքն ուժի մեջ մտնելը վարձու աշխատողին հարկումից հետո վճարման ենթակա աշխատավարձից: Մինչև «Եկամտային հարկի մասին» ՀՀ օրենքն ուժի մեջ մտնելը «70000» աշխատավարձի դեպքում վճարման ենթակա գումարը կկազմեր 64360.0 ՀՀ դրամ: Օրենքի ուժի մեջ մտնելուց հետո 64360 ՀՀ դրամ գումար վճարելու համար անհրաժեշտ է աշխատավարձի չափը սահմանել 85132.0 ՀՀ դրամ: 

Այդ թիվն (85132.0) արդեն իսկ կիրառվել է ս.թ. փետրվարի 18-ին կայացած ՀՀ Նախագահի և 2013 թվականի մայիսի 5-ին կայանալիք Երևանի ավագանու հերթական, ինչպես նաև մայիսի 5-ին կայանալիք ՀՀ Գեղարքունիքի մարզի Դարանակի գյուղական համայնքի ավագանու անդամների արտահերթ (ՀՀ կառավարության 2013 թվականի մարտի 7-ի N231-Ն որոշում) ընտրությունների ֆինանսավորման նախահաշիվներում:


